
Bœvës

A i é ëd papée que a diou que ël paìs ët Bœvës ou l’era ën mounichipiou rouman: ma 
ëncoû ëncœ a ‘s sa nhant bin quël qu’a l’era so ver nom.
Ënt ën docoumant dël Cartari ët la Gezia d’Ast dël 920 ou l’é chamà Bovis, nom que ou l’a 
pià ët fourme divèrse ënt ël cours ët l’ ëstoria couma Bovisium, Bovice, Bovixio fin al 1500, 
coura ënt i  papée ëstoric ‘s trœva ësquèzi sampe  Bovis o  Boves.  Ënt ën papé dël X 
secoul, ël teritori dël paìs ou l’é chamà  Boritio e ‘s dœoura ël nom ët  Bovesii për i sœ 
abitènt.  Bœvës a l’é ël nom que dai primi dël secoul ou i é ëstèt për sampe perdand la  
veia final latina e ou ‘s riferìs ësquèzi ët sigur ai ëstroup ët bœ que a i erou sël teritori.


